
Щэнхабзэ

 Футбол 

Зыгъэхьэзырар
ЖЬЭКIЭМЫХЪУ Маринэщ.

Удын  зэхэдзэ  нэхърэ - Iыхьэ  зэхэдзэ.
Лъэпкъ Iущыгъэ:

Къэбэрдей-Балъкъэр Республи-
кэм и щэнхабзэ IэнатIэм хэщIыны-
гъэшхуэ игъуэтащ. 2021 гъэм 
 бадзэуэгъуэм и 6-м дунейм ехы- 
жащ журналист икIи жылагъуэ 
лэжьакIуэ цIэрыIуэ, Урысей Федера-
цэм щэнхабзэмкIэ щIыхь зиIэ и 
лэжьакIуэ, Журналистхэм я сою зым 
1963 гъэ лъандэрэ хэт, тхыдэ щIэны-
гъэхэм я кандидат Гузеев Исхьэкъ 
Исмэхьил и къуэр. 

Гузеевыр КъБАССР-м и Совет 
 районым хыхьэ Балъкъэр Ипщэ 
 къуажэм 1939 гъэм къыщалъхуащ. 
Курыт школ нэужьым ар КъБКъУ-м 
щIэтIысхьащ икIи 1963 гъэм ехъу-
лIэныгъэкIэ къиухащ. АдэкIэ и             
щIэныгъэм щыхигъэхъуащ КПСС-м и 
ЦК-м къепхауэ лажьэ, Жылагъуэ 
щIэныгъэхэмкIэ акаде мием (1976 
гъэ). 

ЩIэныгъэ нэхъыщхьэ зэзыгъэ-
гъуэта IэщIагъэлIыр лэжьыгъэ Iэ-
натIэм 1963 гъэм щыпэрыуващ 
 Джэр пэджэж къуажэм дэт курыт 
 школым. 1965 гъэм ар ягъэуващ 
Ташлы-Тала жылэм дэт курыт шко-
лым и унафэщIу. 

КПСС-м и ЦК-м къепхауэ лажьэ, 
Жылагъуэ щIэныгъэхэмкIэ акаде-
миер къиуха нэужь, Гузеев Исхьэкъ 
чэнджэщэгъуу ирагъэблэгъащ Нал-
шык дэт, Политикэ егъэджэныгъэм-
кIэ республикэ IуэхущIапIэм. «Блок-
нот  агитатора»   журналым жэуап 
зыхь и секретару, КПСС-м и обкомым 
и инструктору, КъБАССР-м и Къэ-
ралтелерадиом и унафэщIым и 
 къуэдзэу лэжьащ. 

1983 - 1991 гъэхэм Гузеевыр щы-
тащ «Коммунизмге жол»  республи-
кэ газетым и  редактор нэхъыщхьэу. 
Газетым и фIэ щыгъэр 1991 гъэм и 
мэлыжьыхьым «Заман»-кIэ яхъуэжа  
нэужьи ар а къулыкъум пэрытащ 
1998 гъэ пщIондэ. ИужькIэ Гузеев 
Исхьэкъ лэжьащ КъБР-м печатымрэ 
цIыхубэ хъыбарегъащIэ IэнатIэхэм-

Америкэм къыщалъхуащ икIи 
щыпсэуащ. Адыгэщ! Хамэ щIы пIэм 
къыщыхъуа щIалэщIэм зэ рыадыгэр 
щхьэ къыфIэIуэхун  хуей?! Ар лъым 
и къарущ. Аращ  дунейм хэгуэша 
адыгэр дызэ пызыщIэжри. 

«ЩЫIЭНЫГЪЭ-ЯдыщыIэны-
гъэ!» Мыпхуэдэу фIищащ 

Бэрзэдж Чыгъэду (Зак Хакаду) Нал-
шык и Лъэпкъ музейм щекIуэкI и 
гъэлъэ гъуэныгъэм. 

Пэшым дыщIобакъуэри… гуауэщ-
хьэуэ гуэрым дыхыхьэ хуэдэщ. Су-
рэтхэр фIыцIэщ-яжьафэщ-гъуаб-
жэщ… чэтхъащ, ныкъуэсщ, улъиящ. 
Ауэ, щхьэ деплърэ, ди нэр къытху-
темыхыу, щхьэ къыдгурыIуэрэ, щхьэ 
ди псэм зыхуишийрэ?! Тхыдэм ды-
хохьэри, пасэрейм дыIуощIэ. лэ-
жьыгъэхэм къыщыгъэсэбэпащ щIы, 
фэ, пхъэ, щэкI, гъущI, жэз… - псори 
тIорысэщ, гъадэщIыдэм къыхэкIа 
хуэдэщ. ЩIыр и Хэку къигъазэри 
 иришащ - нэгъуэщI кIэрызэгъэнтэ-
къым!

«Тхьэм и лIыкIуэ» фIищащ лэ-
жьыгъэхэм ящыщ зым. Адыгэ къамэ 
тегъэбыдащ, и щхьэмкIэ «Хэку» тет-
хащ. Гъуэлърэ тэджу, и ныбэ из ищIу 
дунейм тетын хуейкъым адыгэр. 
ЩыIэну, зихъумэжыну, псэуну къи-
гъэщIащ. Хэкуи къритащ, бзэи къы-
Iурилъхьащ. «ЯдыщыIэныгъэ» лэ-
жьыгъэм щыдолъагъу адыгэм и 
шыфэлIыфэ - дуней псом къыща-
цIыху, яфIэдахэ фащэр. ТеплъэкIэ 
дадыщыIэщ. Фащэр лэжьащ, пыт-

Бадзэуэгъуэм и 10,
щэбэт

Урысейм и Дзэ щIыхьым и ма-
хуэщ. 1709 гъэм Пётр Езанэм и 
унафэм щIэт урысеидзэм шведхэм я 
армэр Полтавэ деж щызэхикъутащ.

Монголием и Къэрал ныпым и ма-
хуэщ

1878 гъэм Инджылызым щекIуэкI 
футбол зэIущIэм арбитрым япэ дыдэу 
кIэфий къыщигъэсэбэпащ, топ къра-
хуэкIыу губгъуэм итхэр хабзэм ще-
бакъуэкIэ джэгур къызэтригъэувы-
Iэу.

1918 гъэм Советхэм я V Урысейпсо 
съездым РСФСР-м и Конституцэр - 
япэ Совет Конституцэр - къищтащ. 

1925 гъэм ЦИК-м и Президиумымрэ 
СССР-м и ЦIыхубэ комиссархэм я 
 советымрэ я унафэкIэ къызэрагъэ-
пэщащ Совет Союзым и Телеграф 
агентствэр - ТАСС жыхуиIэр.

1925 гъэм США-м хыхьэ Дейтон 
 къалэм (Теннесси штат) къыщы-
зэрыIэтащ Дарвин и теориер (цIыхур 
номиным къытекIауэ къэзылъытэр) 
егъэджыным и бийхэр. 

1934 гъэм СССР-м къыщызэра-
гъэпэщащ Къэрал кIуэцI IуэхухэмкIэ 
цIыхубэ комиссариатыр (НКВД).

1935 гъэм СССР-м и ЦIыхубэ ко-
миссархэм я советым къыдигъэкIащ  
Москва зегъэужьыным теухуа план 
нэхъыщхьэр.

КъШР-м и цIыхубэ усакIуэ, Абхъа-
зым щэнхабзэмкIэ щIыхь зиIэ и 
лэжьакIуэ Хьэнфэн Алим къызэ-
ралъхурэ илъэс 99-рэ ирокъу.

Къэрал лэжьакIуэ, УФ-м щIыхь зиIэ 
и юрист Щоджэн Iэбу къызэралъхурэ 
илъэс 90 ирокъу.

КъБР-м щIыхь зиIэ и артисткэ Сры-
къуэ ХьэмщIасэ къызэралъхурэ 
илъэс 89-рэ ирокъу.

Техникэ щIэныгъэхэм я доктор, 
КъБКъУ-м и профессор, ЩIДАА-м и 
академик Сэбаншы Хъусен и ныб-
жьыр илъэс 79-рэ ирокъу.

Жылагъуэ лэжьакIуэ, Сирием и 
Адыгэ ФIыщIэ Хасэм и тхьэмадэу 
щыта Гугу Акрэм къызэралъхурэ 
илъэс 78-рэ ирокъу.

УФ-м и цIыхубэ артист Олейников 
Илья (и унэцIэ дыдэр Кляверщ) 
къызэралъхурэ илъэс 74-рэ ирокъу.

УФ-м и цIыхубэ артист Стоянов 
Юрий и ныбжьыр илъэс 64-рэ                         
ирокъу.

КъБР-м цIыхухэм социальнэу къа-
щхьэщыжынымкIэ щIыхь зиIэ и лэ-
жьакIуэ, «Хэкум и пащхьэм щиIэ 
фIыщIэхэм папщIэ» орденым и 2-нэ 
нагъыщэм и медалыр зыхуагъэфэща 
Портэ Галинэ къыщалъхуа махуэщ.

КъБР-ми КъШР-ми щIыхь зиIэ я ар-
тисткэ Шэрджэс Iэсият къыщалъхуа 
махуэщ.

Урысей фигурист, УФ-м спортымкIэ 
щIыхь зиIэ и мастер, Олимп чемпион 
Кацалапов Никитэ и ныбжьыр илъэс 
30 ирокъу.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык пшэр техьэ-текIыу 
щыщытынущ. Хуабэр махуэм градус 
25 - 26-рэ, жэщым градус 16 - 18 щы-
хъунущ.

Бадзэуэгъуэм и11,
щэбэт

ЦIыху бжыгъэм хэхъуэным и ду-
нейпсо махуэщ

Шоколадым и дунейпсо махуэщ
Урысей пощтым и махуэщ
Бдзэжьеящэм и махуэщ
Уэздыгъэ нэхур къигъэсэбэпурэ 

сурэт зыщIым и махуэщ
Белоруссием и налог IуэхущIа-

пIэхэм я лэжьакIуэхэм я махуэщ
1700 гъэм Берлин къыщызэIуахащ 

Германием щIэныгъэхэмкIэ и акаде-
миер. Абы и япэ президенту хахат ду-
ней псом щыцIэрыIуэ нэмыцэ фило-
соф икIи математик Лейбниц Гот-
фрид.

1897 гъэм, аэростат къагъэсэбэпри, 
Арктикэм щыщIадзащ япэ къэхутэны-
гъэхэр егъэкIуэкIын.

1941 гъэм щIидзащ Киев къалэр   
хъумэжыным теухуа зауэ гуащIэм.

1958 гъэм «Кабардинка» къэрал 
къэфакIуэ ансамблыр Монголием   
кIуащ, абы и лъэпкъ махуэшхуэм 
хэтын папщIэ.

1987 гъэм ЩIы хъурейм цIыхуу 
щыпсэур меларди 5 ирикъуащ.

1998 гъэм Москва къыщызэIуахащ 
НыбжьыщIэхэм я дунейпсо спорт 
джэгухэр. А зэпеуэхэр егъэкIуэкIы-
ныр къыхалъхьат Москва къалэм и 
Правительствэмрэ Урысейм и Олимп 
комитетымрэ. Абы хэтащ къэрали  
131-м я лIыкIуэ ныбжьыщIэхэр, спорт 
лIэужьыгъуэ 14-кIэ зэпеуащ. 

Биологие щIэныгъэхэм я доктор, 

Лэжьыгъэм, еджэныгъэм, уна-
гъуэр зыхуей хуэгъэзэным зыкъы-
дигъахуэу, цIыхур щIыпIэ хэха 
гуэрым, зыщигъэпсэхун, и узынша-
гъэр щызэтригъэувэжын папщIэ, 
зэрыкIуэм «рекреацэ туризм»-кIэ 
йоджэ. 

А ФIЭЩЫГЪЭМ къызэщIеубыдэ, 
зыгъэпсэхуакIуэ ежьам езым фIэ-

фIу къыхих щIыпIэ пхыдзахэри, цIыху 
куэд  зэкIуалIэ   зытегъэупIэ «зы къи-
зых хэри», узыншагъэр зэрырагъэ-
фIакIуэ спорт лIэужьыгъуэхэри, лъэсу 
къэкIухьынри, зи къэбзагъэмрэ да-
хагъэмкIэ узыIэпызышэ щIыпIэхэм 
зыщыплъыхьынри, хы Iуфэ-псы Iуфэ-
хэм Iусынри, нэгъуэщIхэри. 

Гу лъытапхъэщ, мы къедбжэкIахэм 
ящыщу лъэсырызекIуэныр нэхъ зэ-
гъэхъулIэгъуафIэу зэрыщытым и 
 мызакъуэу, узыншагъэр зэры ра гъэ-
фIакIуэ Iэмал нэхъыфIу куэдым 
къызэралъытэр. АбыкIэ щыхьэту 
 къоув медицинэм щылажьэхэри. 
Лъэсу къэкIухьыным, пщIэ гуэр зэ-
рыщIамытым и мызакъуэу, цIыхум и 
Iэпкълъэпкъыр зэрегъэубыд, «зэ-
рына» и пкъырыпкъынэхэр зэре-
гъакIуэ. 

Дэтхэнэри «ди пIэ дизымыгъэ-
загъэ» къару нэхъ ин дыдэхэм 
ящыщщ, щIэ гуэр зэгъэщIэным сы-
тым дежи дызэрыхуэпабгъэмрэ 
тпкърымыкIыу къыддекIуэкI «дыз-
дэкIуэм къыщытпэплъэр сыт?» жы-
хуиIэ гупсысэмрэ. Щэхуми-нахуэ-        
ми, апхуэдэ нэщэнэрэ хьэл-щэнрэ 
зыхэлъ цIыхухэм дэнэ щIыпIи уащ-
рохьэлIэ икIи арагъэнущ дунейм тет 

Мыгувэу щIэзыдзэну Урысей Фе-
дерацэм футболымкIэ и етIуанэ 
дивизионым и Япэ гупым щекIуэ-
кIыну зэхьэзэхуэмрэ къэралым и 
кубокыр къэхьыным теухуа зэпе-
уэмрэ «Спартак-Налшыкыр» хы-
хьэнущ Биджиев Хьэсэнбий и тре-
нер нэхъыщхьэу. Апхуэдэ хъыбар 
вэсэмахуэ къытIэрыхьащ.

КЪИЩЫНЭМЫЩIАУЭ, Биджиевым 
пIалъэкIэ къалэн щащIащ «Спар-

так-Налшык» профессионал футбол 
клубым и унафэщI къулыкъури. Нэ-
хъапэм ар зи пщэрылъу щыта Мэ-
шыкъуэ Аслъэн дяпэкIэ и пашэу 
щытынущ зэфIэкI зиIэ топджэгу ныб-
жьыщIэхэр ди командэм къы хуэ-
зылъыхъуэну гупым. 

Биджиев Хьэсэнбий илъэс 55-рэ 
ипэкIэ Къэбэрдей-Балъкъэрым и 
 къалащхьэм къыщалъхуащ. Налшык 
и «Спартак»-м и гъуащхьэтету 1983 
гъэм джэгун иригъэжьащ икIи зэIу-
щIэ 52-м абы и гъуэр щихъумащ. 
ИлъэситI дэкIри, дзэм къулыкъу 
щищIэну здраджа Дон Iус Ростов и 
СКА-м хагъэхьащ. ИужькIэ ЦСКА-м 
хэту Совет Союзым футболымкIэ и 
гуп нэхъыщхьэм джэгугъуэ 15 ири-
гъэкIуэкIащ.

КъыкIэлъыкIуэу Мэзкуу и «Ло-
комотив»-м 1989 гъэм ирагъэб-
лэгъащ. Абы хэту зэIущIэ 50-м зы-
къыщигъэлъэгъуащ. СССР-м и ку-
бокым и финалым 1990 гъэм щыджэ-
гуащ. Урысей Федерацэм и 
чем пионатым и дыжьын (1995, 1998), 
домбеякъ (1994) медалхэр къихьащ. 

Къэбэрдей-Балъкъэрым къыщы-
хъуа щIалэхэм ящыщу (и анэр           
адыгэщ,  и  адэр къэрэшейщ) япэу         
хамэ къэрал футбол командэм 
 джэгун щригъэжьащ. Петах-Тихвирэ 
Телль-Авиврэ (Израиль) я «Хапоэль» 
командэхэм я гъуэр ихъумащ. Ев-
ропэм и кубокхэр къэхьыным ехьэлIа 
зэпеуэхэм хэту зэIущIи 9 иригъэ-
кIуэкIащ.

ИужькIэ гъэсэныгъэ IэнатIэм пэ-
рыуващ. Мэзкуу и «Локомотив»-м, 
Пермь и «Амкар»-м, нэгъуэщI коман-
дэхэми къулыкъу зэмылIэужьы-
гъуэхэр щрихьэкIащ. 2002, 2004 

Къэбэрдей-Балъкъэр Республикэм ЩэнхабзэмкIэ и министерствэм, 
«КъБР-Медиа» къэрал кIэзонэ IуэхущIапIэм, КъБР-м и Журналистхэм я         
зэгухьэныгъэм, «Кабардино-Балкарская правда», «Адыгэ псалъэ», «За-
ман», «Горянка», «Советская молодежь» газетхэм, «Литературная Ка-
бардино-Балкария», «Iуащхьэмахуэ», «Минги Тау», «Солнышко», «Нур», 
«Нюр» журналхэм, «Къэбэрдей-Балъкъэр» ВТК-м, ВГТРК-м и «Къэбэр-
дей-Балъкъэр» ГТРК-м, «Эльбрус» тхылъ тедзапIэм, «Къэбэрдей-Балъ-
къэр» республикэ хъыбарегъащIэ агентствэм я лэжьакIуэхэм гущIыхьэ 
ящыхъуащ Гузеев Исхьэкъ Исмэхьил и къуэр дунейм зэрехыжар икIи             
абы и Iыхьлыхэмрэ  благъэхэмрэ яхуогузавэ. 

Хужь-фIыцIэ-яжьафэ
хъахуэщ. ЩIым хэлъщ, итIани и 
 теплъэр зэрыекIущ - хьэзырыбгъэр 
къыдэгъэзеящ. Гур егъэхуабэ «Анэм  
и пшыналъэ» лэжьыгъэм. Мыбдеж 
«фIыцIэ-хужь-яжьафэ» плъыфэм 
 нэ мыщI, тхьэмбылыфэр къщыгъэ-  
сэ бэпащ. Анэ - шыкIэпшынэ - макъа- 
мэ. Мыра хъунщ щIалэр Хэкум къэ-
зышэжар! 

Адыгэ лъэпкъ дамыгъэхэр гъэлъэ-
гъуэныгъэм куэду къыхощ - дамы-
гъэкIэ къегъэбыдэкIа хуэдэщ. Iэда-
къэщIэкI къэс хъыбар щхьэхуэ я 
 гъусэу къыпщохъу. Пасэрейм нэхъри 
гъунэгъу ухуащI хьэпшып щхьэхуэ-
хэм: афэ джанэм, къамэм, шыкIэ- 
п шынэм, сурэт пытхъахуэм, гъущI            
Iунэ улъияхэм… 

Зэ IуплъэгъуэкIэ мо фIыцIэ, яжьа-
фэ теплъэхэм яхэмызагъэу нэм 
 къы щIэуат зы лэжьыгъэ - «ИкIэм-
икIэжым». И щIагъкIэ бжэгъу Iэп-
лIакIуэщ. Бжэгъу хъуащ, пкъы яIэщ, 
ауэ щIым хэтыжкъым. Сурэтым и 
щхьэмкIэ щхъуэкIэплъыкIэ защIэщ, 
уигу къиуIэн хуэдизу. Ауэ… а щхъуэ-
кIэплъыкIэм упхоплъри, яжьафэ-
фIыцIэ-хужьхэр къыпхопсыж - жыг-
хэр къокI. ДыщыIэщ, добауэ, щIым 
дыхэтщ. 

Лэжьыгъэхэм уаIуоплъэ цIыхуIэ 
емыIусарэ, зэманымрэ щIыуэпсым-
рэ  я  Iэужь  хуэдэу.  Ауэ, апхуэдэу 
уаIуп лъэн щхьэкIэ, дапхуэдиз гуа-
щIэрэ гупсысэрэ ехьэлIэн хуейт                
абы!

ГУГЪУЭТ  Заремэ.

«Спартак-Налшыкым» аргуэру 
и тренер нэхъыщхьэщ
Биджиев Хьэсэнбий 

гъэхэм «Локомотив»-р къэралым и 
чемпион зэрыхъуам къыхэкIыу, абы         
и унафэщIхэм яхэту дыщэ медалхэр 
къыхуагъэфэщащ.

ИтIанэ, 2014 гъэм, «Спартак-Нал-
шыкым» къигъэзэжри, абы и тренер 
нэхъыщхьэу лэжьащ. Илъэсищ дэкI-
ри Курск и «Авангард»-м ирагъэблэ-
гъащ икIи, зэи къэмыхъуауэ, а ко-
мандэр япэ дивизионым щыджэгу 
пэтми, Урысей Федерацэм футбо-
лымкIэ и кубокым и финалым ни-
гъэсащ. 

Мы гъэм и пэщIэдзэм Волгоград и 
«Ротор»-м и тренер нэхъыщхьэу 
ягъэуващ Биджиев Хьэсэнбий. Ар- 
щ хьэкIэ, иужь увыпIэхэм ящыщ зыр 
 иу быду премьер-лигэм къыщыхагъэ-
кIыжым, езыри хуит къэхъуащ. 

Биджиевым  и  унафэм  щIэту 
«Спартак-Налшыкым» мы гъэм къы-
пэщылъ зэIущIэхэм иджыпсту зы-
хуегъэхьэзыр. Урысей Федерацэм 
 футболымкIэ и кубокыр къэхьыным 
теухуауэ екIуэкI зэпеуэм и 1/256-нэ 
Iыхьэм ипкъ иткIэ бадзэуэгъуэм и        
18-м ар IущIэнущ «Мэхъэчкъалэ» ко-
мандэм. Абы иужькIэ етIуанэ диви-
зионым и Япэ гупми зэхьэзэхуэм 
щыщIидзэнущ. 

ХЬЭТАУ  Ислъам.

Гузеев Исхьэкъ Исмэхьил и къуэр

кIэ и ми нистрым и къуэдзэу. 
Жэуаплыныгъэ зыпылъ IэнатIэ куэ-

дым пэрытами, дапщэщи жыджэру 
хэтащ ди республикэм щекIуэкI жы-
лагъуэ гъащIэм. ПщIэ  хуащIу, 
цIыхубэм я дзыхь кърагъэзу, ар ха-            
хауэ щытащ КъБАССР-м и Совет Нэ-
хъыщхьэм и депутату. 

Апхуэдиз псэ хьэлэл лэжьыгъэм 
къэрал гулъытэ лъагэ къыпэкIуащ. 
Абы къыфIащащ «Урысей Федера-
цэм щэнхабзэмкIэ щIыхь зиIэ и 
лэжьакIуэ» цIэ лъагэр, КъБАССР-м и 
Совет Нэхъыщхьэм къыбгъэдэкI 
ЩIыхь тхылъыр, нэгъуэщI дамыгъэ 
лъапIэхэр, щIыхь, фIыщIэ тхылъхэр 
къратащ. 

Гузеев Исхьэкъ Исмэхьил и къуэм          
и фэеплъ нэхур куэдрэ ягу илъынущ          
къы дэлэжьахэм, и благъэ-Iыхьлы-
хэм, зыцIыхуу щытахэм. 

КъБР-м ЩэнхабзэмкIэ и 
министерствэр,

«КъБР-Медиа» къэрал кIэзонэ 
IуэхущIапIэр.

 ЩIыуэпс

ПсэщIэ  къызэрыхыхьэж
              Iэмалщ

къэрал псоми туризмэм пщIэ лей 
щIыхуащIыр. 

ЩIыналъэр нэгузегъэужьыпIэщ, 
абы и мэзхэмрэ и псыхъуэхэмрэ зэ-
рыщытауэ къызэтрагъэнамэ, цIыхум 
сэбэп хуэхъу къэкIыгъэхэм уащри-
хьэлIэмэ, тхыдэ-щэнхабзэ фэеплъ-
хэри и куэдмэ. Дахагъэр зи тепщэ 
щIыпIэхэм дытрагъэу къудейкъым, 
атIэ ди зэхэщIыкIми хагъахъуэ, ди 
къэухьми зрагъэубгъу. Апхуэдэщ, 
псалъэм папщIэ, археологие щIэны-
гъэм пыщIа щIытI лэжьыгъэхэм якIэ-
лъыплъыныр, къуалэбзухэм, псэущ-
хьэхэм я псэукIэмрэ псышхуэ, хы-
жьей лъабжьэхэм къыщыхъу-къыщы-
щIэ хэмрэ щыгъуазэ захуэщIыныр, 
нэгъуэщIхэри. 

«Рекреацэ» псалъэм къызэщIри-
гъэу быдэхэм иджыри халъытэ бгы 
дэкIуеикIэм, къехыжыкIэм, щэ кIуэ-
кIэм, бдзэжьей ещэкIэм, шы тесы-
кIэм, кхъуафэ лъэрыт цIыкIухэмкIэ хы 
сыдж «шэсыкIэм», нэгъуэщIхэми зэ-
рыхуагъасэ Iэмалхэри. 

Дауи, мы къедбжэкIахэм захуэ-
гъэхьэзырынымрэ абыхэм хуэ -                        
щIа Iэмэпсымэхэр зэгъэпэ щы нымрэ 
гугъуехь нэхъыбэ пыщIащ. Ауэ, абы 
щхьэкIэ къэмынэу, зи гугъу тщIы 
спорт лIэужьыгъуэхэм дихьэххэм я 
бжыгъэм зэпымыууэ хохъуэ. 

Ди тхыгъэ кIэщIыр зытеухуар 
 къризэщIэткъуэжу зы псалъэкIэ жы-
тIэнщи, щIыуэпсым пыщIауэ цIыхум         
и ешымрэ и езэшымрэ щхьэщы-
зыгъэу, зезыгъэгъэпсэху, къаруущIэ-
хэр къыхэзылъхьэж дэтхэнэ зы Iэ-
малри «рекреацэщ».

ХЬЭТЫКЪУЭ  ЩауапцIэ.

профессор, КъБР-м щIэныгъэхэмкIэ 
щIыхь зиIэ и лэжьакIуэ КIэрэф Майе 
и ныбжьыр илъэс 89-рэ ирокъу.

Италием щыщ модельер цIэрыIуэ, 
хьэрычэтыщIэ, а къэралым и цIыху 
 нэхъ къулей дыдэхэм ящыщ Армани 
Джорджо и ныбжьыр илъэс 87-рэ 
 ирокъу.

КъБР-м и цIыхубэ артист Къуныжь 
Алим и ныбжьыр илъэс 73-рэ ирокъу.

Совет хоккеист цIэрыIуэ, СССР-м 
спортымкIэ щIыхь зиIэ и мастер Ани-
син Вячеслав и ныбжьыр илъэс 70 
ирокъу.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык пшэр техьэ-текIыу 
щыщытынущ. Хуабэр махуэм градус 
27 - 29-рэ, жэщым градус 18 - 19 щы-
хъунущ.

Бадзэуэгъуэм и 12,
блыщхьэ

Сурэттехым и дунейпсо махуэщ
ЦIыхухэр къызэрырашэкI кхъухь-

лъатэхэм я бортпроводникхэм я ду-
нейпсо махуэщ

1590 гъэм Саратов къалэм и лъаб-
жьэр ягъэтIылъащ.

1641 гъэм Астрахань хъаныдзэм 
Балъкъ и деж щригъэкIуэкIа зауэм 
хэкIуэдащ Къундет зэшхэр - Чэли-
мэтрэ Елдаррэ.

1783 гъэм Бытырбыху къыщызэ-
Iуахащ Театр Иныр, иужькIэ Мари-               
инскэ цIэр зыфIащыжар.

1862 гъэм США-м и дзэм къулыкъу 
щызыщIэхэм хуагъэфащэ дамыгъэ 
нэхъ лъапIэ дыдэр - ЩIыхьым и ме-
далыр - ягъэуващ.

1917 гъэм Япэ дунейпсо зауэм хи-
мие Iэщэ - иприт газыр - къыщагъэ-
сэбэпауэ щытащ. Инджылызхэмрэ 
франджыхэмрэ я дзэхэм я еб-
гъэрыкIуэныгъэр къызэпиудын му-
рад  кIэ, дунейм зэи къыщымыхъуауэ, 
Германием химие Iэщэ Бельгием и 
къалэ Ипр деж къыщызэкъуихащ          
Зауэр щекIуэкIа щIыпIэм и цIэр фIа-
щауэ щытащ а щхъухь лIэужьыгъуэм.

1943 гъэм Прохоровкэ къуажэм   
деж щекIуэкIащ ЕтIуанэ дунейпсо          
зауэм щынэхъ гуащIэ дыдэу къа-
лъыта, лъэныкъуитIми я танкхэр щы-
зэ пэ щIэта зауэр. Совет, нэмыцэ 
 танкыу абы хэтащ 1200-м щIигъу, 
кхъухь лъатэхэри я дэIэпыкъуэгъуу.

1988 гъэм Нагорнэ Карабахым и об-
ластной советым унафэ къищтащ а 
щIыналъэр Азербайджаным къызэ-
ры хэкIым теухуауэ.

1998 гъэм Франджым футболым-
кIэ и командэ къыхэхар апхуэдэ лъа-
гапIэ зэи нэмысауэ, дуней псом и чем-
пион хъуащ. КIэух зэIущIэм ар Брази-
лием и командэм 3:0-у щытекIуат. 

2001 гъэм Москва къыщызэIуа хащ 
Дунейпсо Олимп Комитетым и 112-нэ 
сессиер. Олимп зэщIэхъееныгъэм 
къыпэщыт зи чэзу къалэнхэм теп-
сэлъыхьыным къыдэкIуэу, абы щауб-
зыхуащ 2008 гъэм зи чэзу Джэгухэр 
щекIуэкIыну щIыпIэри. Абы теухуауэ  
Iэ зыIэта цIыхуи 126-м я нэхъыбапIэм 
нэхъ яфIэтэмэму къыщIэкIащ зэ-
пеуэхэр Китайм и къалащхьэ Пекин 
щызэхэтыныр. Сессием апхуэдэуи 
щыхахащ Дунейпсо Олимп Коми-
тетым и президентыщIэри. А къулы-
къур хуагъэфэщат Бельгием щыщ 
 Рогге Жак.

2009 гъэм Литвам и президенту 
Грибаускайте Даля хахащ, а къулы-
къум цIыхубз нэхъапэм зэи темытауэ.

Чилим щыщ усакIуэ, Нобель и сау-
гъэтыр зрата Нерудэ Паблэ (и цIэ 
дыдэр Рикардэ Элизер Нефтали 
 Рейес Басуальтощ) къызэралъхурэ 
илъэси 117-рэ ирокъу.

УФ-м, КъБР-м щIыхь зиIэ я сурэтыщI 
ТхьэкIумашэ Михаил и ныбжьыр 
илъэс 94-рэ ирокъу.

УэрэджыIакIуэ цIэрыIуэ, СССР-м и 
цIыхубэ артисткэ Толкуновэ Вален-
тинэ къызэралъхурэ илъэс 75-рэ            
ирокъу.

Сценарийхэр зытх, кинорежиссёр 
цIэрыIуэ, УФ-м и цIыхубэ артист Лун-
гин Павел и ныбжьыр илъэс 72-рэ 
ирокъу.

Социологие щIэныгъэхэм я доктор, 
АКъУ-м и профессор, Адыгэ Рес-
публикэм и Iэтащхьэу илъэс куэдкIэ 
лэжьа ТхьэкIушынэ Аслъэнджэрий и 
ныбжьыр илъэс 74-рэ ирокъу.

Дзюдо спорт лIэужьыгъуэмкIэ ду-
нейм и чемпион Лъэцэр Хьэзрэт и 
ныбжьыр илъэс 63-рэ ирокъу.

Урысей актёр, УФ-м и цIыхубэ ар-
тист Домогаров Александр и ныб-
жьыр илъэс 58-рэ ирокъу.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык пшэр техьэ-текIыу 
щыщытынущ. Хуабэр махуэм градус 
30 - 31-рэ, жэщым градус 20 - 22-рэ 
щыхъунущ.

Къалэдэсхэр  хуэзэшат
   Къалапщэм щыIэ Дэшхуей хадэр зэIузэпэщ щIыныр и кIэм нагъэс, лъэс 
зекIуапIэм асфальтыр, плиткэр телъхьэн яухри, уэздыгъэ пкъо дахэхэр 
ягъэувыжащ.

ХАДЭ кIуэцIым лъэныкъуэ зыбжанэкIэ щызэбгрыгуэшыкIа лъэс лъагъуэ-
хэм я бгъуагъым мащIэу къыхагъэхъуащ. Куэд щогуфIыкI тетIысхьэпIэхэр 

нэхъыбэ зэрыхъуам. ИпэIуэкIэ ахэр цIыхухэм къемэщIэкIыу щытамэ, иджы 
пхъэнкIий идзапIэ зыкъизыххэр  бгъурытыжу, лъэс лъагъуэ къэс тетщ. Зи за-
къуэу щысыну хуейхэмкIи дэ рэ жэгъуэщ языныкъуэ жыг щIагъхэм зэ гъуэкIыу 
щIагъэува тетIысхьэпIэ за къуэтIакъуэхэри.

УхуакIуэхэм, хадэм къыщызыкIухьхэм зыкIи зэран яхуэмыхъуу, къахуэна 
лэжьыгъэ цIыкIуфэкIухэр и кIэм нагъэсыж: бетон къэухьхэм я лъабжьэр 
ягъэбыдэ, гъуэгубгъу датIыкIахэр ягъэсеиж. 

Сабийхэм я аттракционыр къагъэщIэрэщIэпащ. ЦIыкIухэр я щIэщы гъуэу 
къожэх пкIэлъей зэпэхъурейхэр  зи кум ит Iуащхьэм. ДжэгупIэ утым ита 
хъыринэхэм щIэуэ 2 къахэхъуащ. Иджы абы хуиту щещIэ хъунущ сабий нэхъ 
цIыкIухэри зи школ щIэтIысхьэгъуэ нэсахэри.

ШЭРЭДЖ Дисэ.

Ди газетым зэрытетащи, 

бадзэуэгъуэм и 3-м Мей-
къуапэ щекIуэкIащ Ду-
нейпсо Адыгэ Хасэм и 
Хасащ хьэм и зи чэзу зэIу-
щIэ. Абы хэтащ Тырку, Иор-
дание, Сирие къэралыгъуэ-
хэм, Адыгэ, Къэрэшей-
Шэрджэс, Къэбэрдей-
Балъ къэр республикэхэм, 
Став рополь, Краснодар 
щIыналъэхэм щыIэ хасэ 
къудамэхэм я лIыкIуэхэр.

ЗЭIУЩIЭМ ирагъэбла-
гъэри хэтащ адыгэ лъэп-
къыр зэрыгушхуэ тхакIуэ 
цIэ  рыIуэ, нэхъыжьыфI Мэш-
бащIэ Исхьэкъ, КъБР-м и Iэ-
тащхьэм и Администрацэм 
ЩIыналъэ политикэмкIэ и 
управленэм и унафэщI 
Къуэ жей Артём, Адыгейм 
лъэпкъ IуэхухэмкIэ, хамэ 
къэрал щыпсэу ди лъэпкъэ-
гъухэм ядэлэжьэнымрэ 
 хъы барегъащIэ IэнатIэхэм-
кIэ и комитетым и унафэщI 
Щхьэлахъуэ Аскэр, нэ-
гъуэщI хэри.

ДАХ-м и тхьэмадэ Сэ-
хъуро къуэ Хьэутий зэIу-
щIэр къы щызэIуихым Адыгэ 
 Рес публикэм и Iэтащхьэ 
 КъумпIыл  Мурат ехъуэ-
хъуащ УФ-м «ЩIыхьым и 
 орден» и дамыгъэ лъапIэр 
къызэрыхуагъэфэщамкIэ. 

Сэхъурокъуэм къыхигъэ-
щащ КъумпIылым и Iуэху 
 зехьэкIэмрэ лэжьыгъэ къы-
зэгъэпэщыкIэмкIэ цIыхухэр 
арэзы зэрищIыр. ДАХ-м и 
тхьэмадэм жиIащ къуэш 
республикэм щекIуэкI зэ-
хъуэ кIыныгъэ дахэхэм зэры-
щы гуфIыкIыр, ар КъумпIы-
лымрэ абы къыгуэт гупым-
рэ я фIыщIэу къызэрилъы-
тэр. Адыгэ Республикэм 
адэ  кIи зиужьыну, ефIэкIуэ-
ну абы и Iэтащхьэм и                        
цIэр  нэхъыфIыжкIэ къраIуэ-
ну ехъуэ хъуащ Сэхъурокъуэ 
Хьэутий бысым щIыналъэм. 

Адыгэ Республикэм и Iэ-
тащхьэ КъумпIыл Мурат зэ-
IущIэм хэтхэм, къахуеблэ-
гъа хьэщIэхэм фIэхъус пса-
лъэ гуапэкIэ захуигъэзащ.

- Дунейпсо Адыгэ Хасэр 
къы зэрызэрагъэпэщрэ мы 
гъэм илъэс 30 ирокъури, а 
пIа лъэм къриубыдэу анэ-
дэлъ хубзэр, хабзэр, щэнхаб-
зэр хъумэным, лъэпкъыр 
 зэкъуэгъэувэным, къыд э-
кIуэтей щIэблэм псэкупсэ 
лъа  пIэныгъэхэр яIэу къэ-
гъэтэ джыным теухуауэ лэ-
жьы гъэшхуэ иригъэ кIуэ-
кIащ. 

Ди жагъуэ зэрыхъунщи, 
глобализацэм и зэранкIэ 
лъэпкъхэм я щхьэхуэныгъэ-
хэр мэкIуэщI. Ди япэ итахэм 
тхуахъума Iэужь дахэхэр 
дэнэ щIыпIи щыпсэу ди 
лъэпкъэгъухэр зэпызыщIэ 
щхьэусыгъуэ къудейкъым, 
ахэращ ди лъэпкъым и зыу-
жьыныгъэм, и пщэдеирей 
ма хуэм  лъабжьэ хуэхъур. 
 Ди адэжьхэм я пащхьэ ди 
пщэ къыщыдэхуэ къалэн-
хэм ящыщщ къызыхэкIар 
ящIэжу, абы иригушхуэу, и 
тхыдэмрэ и щэнхабзэ бейм-
рэ щыгъуазэу щIэблэр къэ-
гъэ тэджыныр. Къыхэзмы-
гъэщын слъэкIынукъым             
Дунейпсо Адыгэ Хасэм 
 лъэпкъ хэм яку дэлъ зэныб-
жьэгъугъэр гъэбыдэным 
теу хуауэ илэжьам и куэда-
гъыр. 

Ди къэралым гулъытэ хэха 
щыхуащI лъэпкъ, дин зэгу-
рыIуэныгъэм, сэри абы те-
лэжьэныр ди зыужьыны-
гъэм, къэкIуэну дахэм и 
 лъабжьэу къызолъытэ. 
Быдэу си фIэщ мэхъу ди 
ефIэ кIуэныгъэр ди къару зэ-
рызэхэтлъхьэм, дызэрызэ-
къуэтым зэрелъытар, - 
жиIащ КъумпIылым. 

АР-м и Iэтащхьэр ДАХ-м и 
тхьэмадэ Сэхъурокъуэ Хьэу-
тий и ныбжьыр илъэс 70 
зэрырикъуамкIэ ехъуэхъу-
ри,  лъэпкъым хуилэжьа 
Iуэху щхьэпэхэм папщIэ 
«Адыгейм и щIыхь» дамы-
гъэ лъапIэр иритащ.

Адыгейр нэхъыфIу илъа-
гъу щIыналъэхэм зэращы-
щыр, абы къыхэкIыу къы-
хуагъэфэща дамыгъэр и 

ЦIыхухэр я теплъэкIэ зэ-
рызэмыщхьым хуэдэу, я 
хьэл-щэнкIи, я IуэхущIа-
фэкIи зэхуэдэкъым. Абы 
къыхэкIыу тхузэфIэкIыр-
къым гулъытэ лей зыб-
гъэдэлъ цIыху гуащIа фIэ-
хэм зэман-зэманкIэрэ я 
гугъу дымыщIу. Псом хуэ-
мыдэу ар махуэ къэс жы-
хуаIэм хуэдэу зи дуней те-
тыкIэ укIэлъыплъыну Iэ-
мал зыхуэбгъуэт, къэп-
лъы хъуэми, дагъуэ гуэри 
щIы хуэпщIыфын щхьэу-
сыгъуэ зыдумылъагъу 
цIыхуу щытмэ. Апхуэдэщ  
си дежкIэ си адэ шыпхъу 
Феня. 

ФЕНЯ Псыгуэнсу адыгэ 
къуажэм дэс ШэрIужьхэ 
япхъущ, Балъкъызхэ я 
нысэщ. «Си адэр сцIыхуу 
щы такъым» уэрэд гуузыр 
зыхуауса, зи сабиигъуэр за-
уэмрэ абы иужь лъэхъэнэ 
гугъухэмрэ хиубыдахэм 
ящыщщ ар. А зэман бза-
джэм халъхуауэ гугъу емы-
хьа  ди къэралышхуэм 
 исауэ къыщIэкIынкъым, 
 дауи. А лъэхъэнэм и гугъу 
щищIыжым и дежи, гъэ-
щIэгъуэныращи, Феня нэ-
гъуэщIхэм ятелъа гугъуе-
хьхэм нэхъыбэу топсэ-
лъыхь, езыхэр зи адэр хэ-
кIуэ дахэм ящыщ пэтми. 

- Япэрауэ, зэрыбынитхум 
сэ сранэхъыщIэу дэлъху-
иплI сиIэти, апхуэдэ дыдэу 
гугъуехь ямылей къыс лъа-
гъэ Iэсыртэкъым. Абы къи-
щы нэмыщIауэ, ди адэр 
тщхьэщымытыжми, адэш-
хуэфIрэ анэшхуэфIрэ ди-
Iащ, сыткIи я нэIэ къыттету, 
- жеIэ Феня. - Си адэшхуэ 
ХьэкIашэ и къуитхум ящы-
щу плIыр зауэм кIуати,  зыщ 
къэзыгъэзэжар. Ди анэм и 
лъэныкъуэкIэ уIэбэми (ар 
Бэрбэчхэ япхъут), и дэлъ-
хуиблым ящыщу щыр хуэп-
сэурти, абыхэми зэи гу-
лъытэншэ дащIыртэкъым. 
А псом и щIыIужкIэ дэ Алы-
хьыр къытхуэупсат гъунэ-
гъуфIкIэ. Ар ди къуажэ 
пщIэшхуэ зиIэу дэса ефэн-
дышхуэ Барийхэ Му хьэ-
мэдрэ абы и щхьэгъусэ, 
ХьэхъупащIэхэ япхъу Акъ-
лимарэ (я хьэдрыхэ фIы 
Тхьэм ищI) я унагъуэ да-
хэрт. Я бын дыдэхэм зэра-
хуэсакъым хуэдэу, дэри 
къытхущытащ, уеблэмэ 
куэ дым я гугъэт ди анэхэр 
зэшыпхъуу е зэнысэгъуу. 
Ди зэхуакум куэбжэ цIыкIу 
хэлъу зы унагъуэм хуэдэу 
дызэдэпсэуащ дэ псори.

Феня зэрыжиIэмкIэ, Ба-
рийхэ я къуэхэмрэ и дэлъ-
хухэмрэ зэныбжьхэти, зэ-
къуэш дыдэхэм хуэдэу къы-
зэдэхъуащ, езыри быным я 
нэх ъыщIэ ФатIимэт и ныб-
жьти, нэхъыбэм зэшыпхъу 
дыдэу фIэкIа къащIэртэ-
къым. ФатIимэтрэ абы 
щхьэ гъусэ хуэхъуа Къэ-
занш Сэфарбийрэ унагъуэ 
дахэу Кэнжэ къуажэм пщIэ-
рэ щхьэрэ яIэу щопсэури, 
ахэр ноби зэрыщIэу къызэ-
догъуэгурыкIуэ. 

Мыри гъэщIэгъуэну 
хэлъщ си адэ шыпхъум и 
хьэлхэм: зи гугъу тщIа зэ-
маным блэкIыу балигъ 
 гъащIэм хыхьэу унагъуэ 
ихьа нэужь, зыхэхуахэр 
 нэхъыфIыжу щытауэ жеIэ. 
Ещхьыркъабзэщ Феня 
илъэс 44-кIэ щылэжьа къуа-
жэ амбулаторэм щIэсхэм я 
гугъу щищIкIэ. Ар сыма-
джэщу щыщытам щыгъуэ 
къадэлэжьа нэхъы-
жьыфIхэм яхуэдэ щымы-
Iауи жеIэ. Апхуэдэу, иужь-
кIэ езыр зи нэхъыжьу къа-
щIэува щIэблэм япэхъуни 
гъуэтыгъуейуэ ди фIэщ ещI 
абы.

Феня щхьэгъусэ хуэхъуа 
Балъкъыз Хьэтуи зауэ-
жьым адэншэ ищIахэм 
ящыщт. А зы бын закъуэм 
фIэкIа зэдамыгъуэтами, 
абы и анэ ХутIэ (ари ди къуа-
жэ Шыбзыхъуэхэ япхъут) 
ибг щIикъузэри, и щIалэр 
нэгъуэщIхэм емыхъуапсэу, 
зыхуей зэрыхуигъэзэным 
те лажьэу и гъащIэр ихьащ. 
ИкIи ар абы къемыхъу-     
лIауэ пхужыIэнутэкъым. 

ФокIадэ мазэм
ДАХ-м и Зэхуэсышхуэ

екIуэкIынущ

Лъэпкъ  Iуэху

дежкIэ тIэунейуэ зэрылъа-
пIэр жиIащ ДАХ-м и тхьэ-
мадэм. ДяпэкIи хузэфэкI 
къимыгъанэу лъэпкъ Iуэхур 
егъэфIэкIуэным зэрытела-
жьэнури дыщIигъужащ.

ЗэIущIэм япэ Iуэхугъуэу 
щыхэплъащ Адыгэ Респуб-
ликэм и Адыгэ Хасэ-Шэр-
джэс Парламентым 2021 
гъэм зэфIиха Iуэхухэм.

Хасэм и тхьэмадэ ЛIы мы-
щэ къуэ Рэмэзан къыщып-
салъэм къыхигъэщащ  
лъэп къым дежкIэ мыхьэнэ 
зиIэ махуэ хэхахэр екIуу 
 къы зэ рагъэпэщауэ зэры-
рагъэ кIуэ кIар. ЛIымыщэ-
къуэм жи  Iащ илъэс етIуанэ 
хъуауэ екIуэкI узыфэ бза-
джэм и зэранкIэ, я Iуэхухэм 
цIыху куэд къызэрыхамышэ-
фар и жагъуэ зэрыхъур. Абы            
зэIущIэм щыжиIащ щIэб-
лэм анэдэлъхубзэм гу ху-      
рагъэщIын мурадкIэ, «Щы-
гъ жьый» сабий теат рым он-
лайн жыпхъэм иту спек-
такль гъэщIэгъуэнхэр утыку 
къызэрырихьар. Ха сэм и 
жэрдэмкIэ адыгэбзэ кIэ тхэ 
усакIуэ ныбжьы щIэ хэм я 
 зэпеуэ ирагъэкIуэкIащ. 
Адыгэ диктантым ехьэлIа 
дауэдапщэхэм  яфIэфIу 
куэд зэрыхэтари абы къы-
хигъэщащ. Адыгэ Респуб-
ликэм хамэ къэрал къикIыу 
къэIэпхъуэжа ди лъэпкъэ-
гъухэм я щIэблэр анэдэлъ-
хубзэ тхылъхэмкIэ къызэ-
гъэ пэщыныр пщэ рылъ зы-
щащIыж. Къи щы нэмы-
щIауэ, япэ классым кIуэ хэм 
школым папщIэ зыхуеину 
Iэмэпсымэхэр, портфелым 
деж щыщIэ дзауэ, тыгъэ 

 хуащI хабзэщи, а Iуэхум 
Адыгэ Хасэр жы джэру хэтщ.

Хасэм и лIыкIуэхэр хэтащ 
сабий гъэсапIэ 12-м анэ-
дэлъхубзэм хухэхауэ дерс 
егъэ кIуэкIынымкIэ зэпеуэм. 

Курыт еджапIэхэмрэ са-
бий гъэсапIэхэмрэ лъэпкъ 
Iэ щIагъэхэм епха Iэужь, 
IэрыкI гъэщIэгъуэнхэр щы-
зэ хуэхьэса «плIанэпэ» ира-
гъэщIын мурадкIэ, IэпщIэ-
лъапщIэхэм гурыIуауэ, Ха-
сэм ирегъэгъэхьэзыр.

Къэралым грант зэраху-
хиха «Адыгэ хьэщIэ гъэ-
хьэщIэкIэм и хабзэхэр тхъу-
мэу» проектым ипкъ иткIэ, 
Адыгэ Хасэм лэжьыгъэ да-
хэ щIыналъэм щригъэ кIуэ-
кIащ. АбыкIэ шу зекIуэхэр, 
шыгъажэхэр, пасэрей адыгэ 
джэгукIэжьхэмкIэ зэпеуэ-
хэр къызэрагъэпэщащ, а 
Iуэ хухэм кърагъэблагъэри 
хэтащ къуэш республикэхэм 
къикIа хьэщIэхэри. 

Хасэр дэIэпыкъуащ Уры-
сейм и ГТРК-м «Земля 
 людей» программэ гъэщIэ-
гъуэныр щигъэхьэзырым. 
Ар теухуащ ди къэралым         
ис лъэпкъхэм я щхьэхуэны-
гъэр къэгъэлъэгъуэным, 
ахэр гъэлъэпIэным.

Апхуэдэуи зыщIагъэ къуащ 
адыгэ тхакIуэ цIэрыIуэ Мэш-
бащIэ Исхьэкъ и «Аиссе» ро-
маным тращIыкIа кино-
фильмыр тезыха гупым.

Урысей Федерацэм и 
цIыхухэр къызэрыхатхыкIы-
нум и регламентым зэ-
хъуэкIыныгъэ халъхьэным-
кIэ жэрдэм ящIри, ар ДАХ-м 
и зэIущIэм къыщащтащ. 
Абы ипкъ иткIэ, къэралым 

ис лъэпкъ лIэужьыгъуэхэр 
къыщраIуэкIэ «Адыгэхэр 
(шэрджэсхэр)» псалъитIыр 
хатхэнущ. ЗэхъуэкIыныгъэр 
псалъитI къудей фIэкI мы-
хъуми, абы лъэпкъым и 
 дежкIэ иIэ мыхьэнэр зэ-
рыиныр иджыри зэ къы-
хигъэ щащ ЛIымыщэкъуэм.

КъыкIэлъыкIуэу зэIущIэм 
щытепсэлъыхьащ ДАХ-м и 
Зэхуэсышхуэр зэрекIуэкIы-
нум, ар къызэрызэрагъэ пэ-
щынум. 

ФокIадэм и 19-м екIуэкIыну 
траухуа а Iуэхугъуэм ири-
хьэлIэу Iуэхушхуэ зэфIэхын 
зэрыхуейм  къыхэкIыу, 
 ДАХ-м хэт дэтхэнэри абы 
хуэлэ жьэну къыхуриджащ 
Сэхъу ро къуэм. Хамэ къэрал 
щыIэ адыгэ жылагъуэ зэ-
гухьэныгъэхэм къагъэкIуэ-
нухэм  я цIэ унэцIэмрэ я 
 бжы гъэмрэ, зэIущIэм къы-
щы Iэтыпхъэу къалъытэ  
Iуэхухэр  ипэ иту ягъэбел-
джылыну  яж ри Iащ тхьэ-
мадэм.  Зэ рыхабзэу, абы 
 къра гъэб лэгъэнущ лъэп -  
к ъым къыхэкIа цIыху цIэ -
рыIуэхэр. 

Адыгэхэм (шэрджэсхэм) я 
махуэр, ДАХ-р къызэрызэ-
рагъэпэщрэ илъэс 30 
зэрырикъур гъэлъэпIэным         
и IуэхукIэ Къэбэрдей Адыгэ 
Хасэм и тхьэмадэ ХьэфIы-
цIэ Мухьэмэд къыщыпса-
лъэм, КъБР-м илъэс зыб-
жанэ хъуауэ къыщащтауэ 
щагъэлъапIэ махуэщIэр 
КъШР-мрэ АР-мрэ къы-
щызэдащтэну, зэгъусэу а 
махуэр зэдагъэлъапIэмэ, 
лъэпкъым хуэщхьэпэну  
 къызэрилъытэр къыхигъэ-
щащ. Абы жиIар даIыгъыу                        
зэ IущIэм къыщыпсэлъащ 
 Мэш бащIэ Исхьэкъ, Сэхъу-
рокъуэ Хьэутий, Щхьэла-          
хъуэ Аскэр сымэ.

-Дунейпсо Адыгэ Хасэр 
зэрызэхашэрэ сыдогъуэгу-
рыкIуэ, абы и Хабзэр Къал-
мыкъ  Юрэ и гъусэу зытха-
хэм сэри сахэтащ. Си щхьэ-
кIэ си Iыхьлы-лыджанэ куэд 
щIэслъхьэжащ, гуауэ мы-
мащIи слъэгъуащ, ауэ           
щыхъукIи, сэ сIэщIэкIахэм 
 ма хуэ къэс сатегъэу сыпсэу-
къым. Апхуэдэщ лъэпкъым 
и Iуэхури. ЩIэблэм къы зы-
хэкIам и IэфIыр ищIэн пап-
щIэ абы и махуэфI илъа-
гъун, иригушхуэн, и фащэ 
дахэр щитIагъэу джэгу зэ-
хыхьэ щIищIын щхьэусы -
гъуэ етын хуейщ. Ар рес-
публикищми зэгъусэу дгъэ-
лъэ пIэныр сфIэигъуэщ, - 
жи Iащ МэшбащIэм. 

ДАХ-м и вице - президент 
Щоджэн Iэминатрэ Гъэзэ-
щIакIуэ гупым хэт Табыщ 
Муратрэ хэхэс адыгэхэм 
 папщIэ адыгэбзэмрэ уры-
сыбзэмрэ щаджу къызэра-
гъэпэщ курсхэм теухуауэ 
къэпсэлъащ.

Гъэ кIуам и бжьыхьэм ира-
гъэжьа курсхэр мазищкIэ 
ирагъэкIуэкIати, абы къри-
кIуахэмрэ и щIэупщIэр зэ-
рыинымрэ къыхэкIыу, мы 
гъэми мэкъуауэгъуэ мазэм 
щегъэжьауэ дерсхэм па- 
щэну унафэ къащтащ.

Урысыбзэмрэ адыгэб-
зэмрэ зэзыгъэщIэну хуей 
гупхэр тIууэ гуэшащ: нэ-
хъыфIу бзэр зыщIэхэмрэ, 
мащIэ дыдэу зыIу ры мылъ-
хэмрэ. А дерсхэм Интернет-
кIэ къыхохьэ Тыркум,  

 США-м, Финляндием, Иор-
данием, Адыгейм, КъБР-м 
щыщ ди лъэпкъэгъухэр.

- Къыхэгъэщыпхъэщ а 
дерс хэм хэтыну хуейхэм я 
бжыгъэм кIуэ пэтми зэрыхэ-
хъуэр, нэгъабэ нэхърэ тIукIэ 
нэхъыбэщ иджырейм къы-
хыхьахэр. Урысыбзэр зэзы-
гъэщIэн къыщIэзыдзэ гу-
пыр цIыху 90 мэхъу, пы зы-
щэхэр 30-м фIокI. Курсым 
илъэс 14-70 ныбжьым итхэр 
щызэхуос. Псом хуэмыдэу 
гуапэщ абы щIалэгъуалэ 
куэду къызэрыхыхьэр. Дерс-
хэм я мыхьэнэр бзэр зэгъэ-
щIэным деж щиухыркъым, 
атIэ нэгъуэщI къэралхэм 
щып сэу ди лъэпкъэгъухэр 
зэры гъэ цIыхуным, яку дэлъ 
зэ ныбжьэгъугъэр гъэбы дэ-
ным куэдкIэ хуощхьэпэ. 
Абы кIэ адэжь щIыналъэм 
нэхъ пэгъунэгъу хуэхъуу 
къыс щохъу, - яжриIащ къы-
зэхуэсахэм Щоджэн Iэми-
нат. 

ДАХ-м и Хасащхьэр зэIу-
щIэм щыхэплъащ Хамэ 
къэрал щыпсэу адыгэхэм я 
щIэблэр КъБР-м, АР-м, 
КъШР-м, Краснодар щIы-
налъэм хыхьэ ПсыфIыпэ 
 къуажэм (Лазаревск) и са-
бий зыгъэпсэхупIэхэм мы 
гъэм къегъэблэгъэным 
ехьэ  лIауэ щыIэ лъэпощхьэ-
похэмрэ ар зэрызэфIэхып-
хъэхэмрэ.

Къэпсэлъахэм зэрыжа-
IамкIэ, хамэ къэрал къикIы-
жауэ адэжь щIыналъэм 
щып сэу ди лъэпкъэгъухэм я 
щIэблэмрэ хэкурысхэм 
еймрэ зэгъусэу зыщагъэп-
сэ хунущ абыхэм. Панде-
мием и зэранкIэ, хэхэсхэм я 
щIэблэр къашэну зэкIэ Iэ-
мал яIэкъым.

Сэхъурокъуэ Хьэутий къы-
зэхуэсахэр щигъэгъуэзащ           
а гъэмахуэ зыгъэпсэхупIэ-
хэм программэ гъэщIэгъуэн 
зэ раIэм, абы сабийхэм я         
нэгу зыщрагъэужьым имы-
закъуэу, я щIэныгъэм, бзэ, 
хабзэ  и  лъэныкъуэкIэ  ящIэм 
щыхагъэхъуэну Iэмал зэра-
гъуэтым. Абы хасэ тхьэ-
мадэхэр  захуигъазэри Iуэ-
ху р екIуу, къызыхуэтыншэу 
къызэрагъэпэщыну елъэ-
Iуащ.

ЗэIущIэм щытепсэлъы-
хьащ ДАХ-м и Уставым         
(Хабзэм) зэхъуэкIыныгъэ 
халъ хьэнухэм, «Междуна-
родная Черкесская Ассоци-
ация. Партнёрство адыгс-
ких (черкесских) обществен-
ных организаций» тхылъыр 
къы дэгъэкIыным зэры хуа-
гъэ хьэ зырым, лъэпкъым и 
Iуэху дэгъэкI  нэгъуэщI Iуэ-
хугъэ хэми.

Дунейпсо Адыгэ Хасэм и 
Хасащхьэм и зэIущIэм и 
кIэухыр Iуэхугъуэ гуапэкIэ 
гъэнщIат. Абы щагъэ-
лъэпIащ иджыблагъэ зи 
ныбжьыр илъэс бжыгъэ 
 дахэ ирикъуа нэхъы-
жьыфIхэу МэшбащIэ Ис-
хьэкърэ Къэбэрдей Адыгэ 
Хасэм и тхьэмадэ ХьэфIы-
цIэ Мухьэмэдрэ.

Дунейпсо Адыгэ Хасэм и 
дамыгъэ нэхъыщхьэр хуа-
гъэ фэщащ лъэпкъым и 
зыужьыныгъэм хуэлажьэ, 
абы и Iуэхур ипэкIэ зыгъэ-
кIуатэ, ДАХ-м и ГъэзэщIа-
кIуэ гупым хэтхэу ЦIыкIущэ 
Аслъэн, Ачмыжь (Ацумыжь) 
Юсуф, Къуиижь Къаплъэн, 
Шыбзыхъуэ Юрэ, Адыгэ 
Республикэм щIыхь зиIэ и 
журналист ТIэш Светланэ 
сымэ. 

ДАХ-м и щIыхь тхылъыр 
иратащ «Ислъэмей» къэрал 
ансамблым (АР). КъБР-м 
Граждан жылагъуэ Iуэху-
щIапIэхэм ядэлэжьэнымрэ 
лъэпкъ IуэхухэмкIэ и ми- 
нистерствэм  и ЩIыхь тхы-
лъыр Адыгэ Хасэ-Шэрджэс 
Парламент жылагъуэ зэ-
гухьэныгъэм (АР) и тхьэ-
мадэ ЛIы мыщэкъуэ Рэмэ-
зан иратащ.

ЩОМАХУЭ  Залинэ
Налшык - Мейкъуапэ

- Налшык.

ЩIэблэм я щапхъэ
Ди  нэхъыжьыфIхэр

Хьэту яхэтащ нэхъапэу ди 
университетым и мэкъу-
мэш факультетыр агроном 
IэщIагъэр иIэу къэзыуха-
хэм. Къуажэм щызэхэт, 
 Гъуэгунокъуэм и цIэр зе-
зыхьэ колхозым учетчикыу 
щыщIидзэри, жэуаплы-
ныгъэ ин зыпылъ IэнатIэ 
зыбжанэм щылэжьащ, кол-
хозым и парт комитетым и 
секретаруи щытащ. ЩIэ-
ныгъэ куу зыбгъэдэлъ Iэ-
щIагъэлIу зэрыщытым къы-
хэкIыу, партым и Аруан рай-
комым яшэри, мэкъумэш 
къудамэм и унафэщIу 
илъэс куэдкIэ лэжьащ. Сыт 
хуэдэ IэнатIэ пэрымытами, 
Хьэту жэуаплыныгъэшхуэ 
хэлъу бгъэдэтащ лэжьы-
гъэм, ауэ, ди жагъуэ зэры-
хъущи, и узыншагъэм зэ-
ман кIыхькIэ гугъу иригъэ-
хьащ, икIи илъэс 53-рэ фIэ-
кIа  къимыгъэщIауэ  дунейм 
ехыжащ. Псэужамэ, ар мы 
гъэм илъэс 80 ирикъунут…

Зэрызэдэпсэуа зэманыр 
мыкIыхьми, дахэт, икIи куп-
щIафIэт Хьэтурэ Фенярэ. 
Къахуиухар зэрымащIэр 
зыхащIэрт, жыпIэну, зыгу-
рыIуэрэ зэдэIуэжу абыхэм 
зэдапIащ хъыджэбзитIрэ 
зы щIалэрэ. Ди жагъуэ зэ-
рыхъущи, гъащIэм щытлъа-
гъу гухэхъуэхэм ещхьыр-
къабзэу, нэщIэбжьэри и ма-
щIэкъым. Хинакъым абы 
Хьэтурэ Фенярэ я уна-
гъуэри. Ди къуажэ щыщ 
 Бозийхэ Iэуесрэ Ленэрэ 
благъэ зэрахуэхъурэ зэман 
куэди дэмыкIауэ, и зэран 
лъэпкъ хэмылъу машинэ 
зэжьэхэуэм хэкIуэдащ 
 Хьэ турэ Фенярэ я хъы-
джэбз нэхъыжь ФатIимэ и 
щхьэ гъусэ Алик. Шэч хэ-
мылъу, ар гуауэшхуэт, щIа-
лэр къэзылъхуам я дежкIи 
унагъуэм яхыхьагъащIэ 
 нысащIэ цIыкIум и дежкIи, 
итIани цIыхуфэр Iувщ жы-
хуаIэрати, гуауэ къытепсы-
хам гузэрыдзэ иримы-
гъэщIу ибг щIикъузэри, и 
анэшхуэхэм я щапхъэм тету 
ФатIими и щхьэр щхьэу-
зыхь хуищIащ дунейм къы-
техьа, зи адэр зымылъэ-         
гъуа ипхъу Лианэ. ФатIимэ 
зыхуеджа фармацевт Iэ-
щIагъэм иролажьэ Налшык 
дэт аптекэ нэхъыфIхэм 
ящыщ зым и унафэщIу. 
Лиа нэ Москва дэт Урысей 
пра вительствэм финанс-
хэмкIэ и академиер фIы 
дыдэу къиухауэ, унагъуи 
 хъужауэ, и ехъулIэныгъэ-
хэмкIэ и анэр, анэшхуэхэр 
игъэгуфIэу мэпсэу.

КъыкIэлъыкIуэ я хъы-
джэбз Фатуси ди къуажэ 
Темыржанхэ я нысэщи, и 
щхьэгъусэ Хьэзритрэ абы-
рэ пщIэ зиIэ унагъуэ дахэу 
къуажэм дэсщ, я бын па-
жэм и щIэблэ зэралъэ-
гъуам игъэгушхуэрэ адрей-
хэми я насып къэкIуэным 
щIэхъуэпсхэу.

«Щэ уэстын хьэмэрэ щэ          
я уасэу зы уэстын» жыхуи-
Iэм хуэдэщ Хьэтурэ Фенярэ 

я щIалэ закъуэ Албэч. Зыху-
еджа IэщIагъэм хуэ пэжу ар 
щылэжьащ къуа жэм 
щызэхэта колхозым, иужь-
кIэ Аруан «Мэ къу мэш-
техникэм» и инженер нэ-
хъыщхьэу, и унафэщIу щы-
тащ. Мы зэманым толэ-
жьыхьыж бэджэнду  иIыгъ         
и щIы Iыхьэм. Албэчрэ и 
щхьэгъусэ Оксанэрэ хъы-
джэбзитIрэ зы щIалэрэ 
 яIэщи, ахэращ Феня и 
нобэр зыгъэдахэр, пщэ-
дейрей  махуэм и гугъа-
пIэфIхэр  къезытыр. 

Лэжьыгъэм къыпэрыкIы-
жу дэтIысхьэжа иужькIи, и 
псэ гумызагъэм къыхуида-
къым Феня ауэ щысыну. 
 Абдеж сэбэп къыхуэхъуащ 
щыцIыкIум и анэшхуэм зы-
хуригъэджауэ щыта, зэи 
IэщIыб имыщIа диным псэ 
къабзэкIэ зэрыбгъэдэтыр. 
Мы иужь зэманым къежьа 
узыфэхэм  я  зэранкIэ  цIыху 
Iувхэм яхэмыхьэми, «зи псэ 
къысщыгугъ дауэ гулъы-
тэншэ сщIын, схузэ фIэ-
кIыху» жеIэри КъурIэн лъа-
пIэр IэщIэлъу псапэ щIэным 
хуолажьэ. 

Си тхыгъэм и пэщIэдзэм 
зэрыщыжысIащи, сыт хуэ-
дэ Iуэхугъуэми къыхуигъуэт 
хэкIыпIэр бгъэщIагъуэу ап-
хуэдэщ ди Феня и дуней те-
тыкIэр. Дунейм ехыжащ 
абы и анэри, анэ пэлъытэ 
хуэхъуа и гуащэри, и дэлъ-
хухэри, ауэ гуфIэгъуи гу-
зэвэгъуи зэпIэзэрыту щыт 
ди адэ шыпхъум Тхьэр къы-
хуэупсащи, дахэщ жьыщхьэ 
махуэ хъуа и нобэр, къуэ-
рылъху-пхъурылъхуу блы 
иIэщ, абыхэм къащIэхъуэ-
жахэри плIы мэхъу.

Мы тхыгъэм сетIысылIэн 
хуей щIэхъуам нэгъуэщI зы 
щхьэусыгъуи иIэщ. Мы гъэм 
илъэс 60 ирокъу Фенярэ 
иджыри къэс и гум имыху           
и классэгъухэмрэ школыр 
къы зэраухрэ. Яхэтщ абыхэм 
ди къэралышхуэм и къа-
лащхьэ Москва щIэныгъэ 
нэхъыщхьэ щызэзыгъэ-
гъуэта IэщIагъэлI цIэрыIуи, 
полковник вагъуэхэр зи да-
мэтелъу къулыкъу зыщIаи, 
ухуэныгъэхэмкIэ инжене-
ри, егъэджакIуи, бэм я 
узыншагъэр хъумэным хьэ-
лэлу куэдрэ хуэлэжьа цIыху 
гуащIафIэхэри. Псом ящ-
хьэжыращи, къахэкIакъым 
абыхэм гъащIэм увыпIэ тэ-
мэм щызымыубыдыфа. Ди 
жагъуэ зэрыхъущи, щыIэщ 
абыхэм нобэ мыпсэужхэр,        
я ахърэт Тхьэм фIы ищI. 

Си адэ шыпхъум зи хъы-
бархэр къыджиIэж а цIы ху-
хэми, езы бзылъхугъэ Iума-
хуэми гурэ псэкIэ сохъуэхъу 
я узыншагъэр мыкIуэщIу 
тхуэпсэуну, я бынхэм я гу-
фIэгъуэкIэ я щхьэр лъагэу 
яIэту куэдрэ дяпэ итыну!          
Фэ фхуэдэхэращ къытщIэ-
хъуэ щIэблэм щапхъэ яхуэ-
хъур.  

ШЭРIУЖЬ Аслъэн.
Псыгуэнсу къуажэ 

ГъэпцIакIуэр яубыд 
Май районым и полицейхэм яу-

быдащ гъэпцIакIуэу шэч зыхуащI 
бзылъхугъэр.

ИНТЕРНЕТЫМКIЭ абы цIыхухэм 
яхуигъэлъагъуэрт щымыIэ тепIэн-
щIэ лъынрэ щыгъынрэ ящэхуну.

 2021 гъэм щIышылэм и 15-м илъэс 
35-рэ зи ныбжь майдэс цIыхубзым 
Интернетым тепIэнщIэлъын зэ ращэм 
теухуа хъыбарыр къыщигъуэтри, ар 
зыщэ хуэдэм хуэтхащ икIи къыхуи-
гъэлъэгъуа счётым сом 8 200-рэ хуи-
гъэхьащ. Абы иужькIэ хьэпшыпыр 
зыщэм зыпищIэну Iэмал игъуэтыжа-
къым, ахъшэр зыщIитари 
къыIэрыхьакъым.

Лей зытехьам  зыхуигъэзащ Урысей 
МВД-м Май районым щиIэ къуда-
мэм.

Iуэхур щызэхагъэкIым уголовнэ 
къэлъыхъуэныгъэм и лэжьакIуэхэм 

КъБР-м  щыIэ  МВД-м  къет

шэч зыхуащIыр къахутащ. Ар нэ-
хъапэми суд зытращIыхьа, илъэс 19 
зи ныбжь, Оренбург областым щы-
щу къыщIэкIащ. 

2021 гъэм бадзэуэгъуэм и 1-м пща-
щэр яубыдри, Къэбэрдей-Балъкъэ-
рым къашащ. Шэч зыхуащIам илэ-
жьамкIэ зиумысыжащ.

Урысей МВД-м и къудамэу Май 
 районым щыIэм следствэмкIэ и 
 къудамэм уголовнэ Iуэху къиIэтащ 
УФ-м и УК-м и 159-нэ статьям и 2-нэ 
Iыхьэм къыщыхьа щIэпхъаджагъэм 
ехьэлIауэ. Шэч зыхуащIым хуагъэу-
ващ щIыпIэр имыбгынэну.

Наркотикхэр
игъэкIыным зрипщытат

Дзэлыкъуэ район судым ира-
гъэхьащ илъэс 29-рэ зи ныбжь нал-
шыкдэсым ехьэлIа уголовнэ Iуэху. 
ЦIыхухъур ягъэкъуаншэ нарко-

тикхэкIхэр иригъэкIыну зэрыхэтам 
къыхэкIыу. 

2021 ГЪЭМ щIышылэм и 30-м нал-
шыкдэсыр Дзэлыкъуэ районым 
хыхьэ Малкэ къуажэм кIуэри, гъэ-
тIылъыпIэ щэхур здэщыIэм щы-
гъуазэти, абы къыщищтащ полимер 
пакет, экспертизэм зэриубзыхуамкIэ 
мефедрон наркотикхэкI грамм 
236,07-рэ зэрылъыр. 

ЦIыхухъур и автомашинэм щитIыс-
хьэжым  яубыдащ полицэм и лэ жьа-
кIуэхэм, наркотикхэкIхэри къытра-
хащ.

Урысей МВД-м Дзэлыкъуэ райо-
ным щиIэ къудамэм шэч зыхуащIым 
теухуа уголовнэ Iуэху къиIэтащ Уры-
сей Федерацэм и Уголовнэ кодек-
сым и 30 статьям и 3-нэ Iыхьэм, 228.1 
статьям и 4-нэ Iыхьэм и «г» п.-м (нар-
котикхэкIхэр куэду игъэкIыным зе-
пщытын) къыщыхьа щIэпхъаджа-
гъэр илэжьауэ. 

Уголовнэ Iуэхур, зэрагъэкъуаншэр 
щIыгъуу, Iэрагъэхьащ Дзэлыкъуэ 
 район судым. 

ДЫГУЛЫБГЪУ  Жантинэ.

МэшбащIэ Исхьэкъ и псалъэ.

АР-м и Iэтащхьэ КъумпIыл Мурат 
зэIущIэм хэтхэм фIэхъускIэ захуегъазэ.

ДАХ-м и Хасащхьэм и зэIущIэм кърихьэлIахэр. 



Индексыр П 5894     Тираж 1.777   Заказ №1506

Газетым Iэ традзэн хуейщ сыхьэт 20-м,
щытрадзар сыхьэт 20.00-рщ.

Номерыр «Адыгэ псалъэм» и компьютер 
IэнатIэм щагъэхьэзыращ.

ТЕЛЕФОНХЭР: редактор нэхъыщхьэм, секрета-
рым - 42-56-19; редактор нэхъыщхьэм и къуэ дзэхэм -         
40-48-54, 42-63-64, 40-06-33; жэуап зыхь  се кре тарым 
- 42-22-82; секретариатым - 42-22-66.

КЪУДАМЭХЭМ: политикэмкIэ, жылагъуэмрэ 
лъэпкъ IуэхухэмкIэ - 42-22-86; къуажэ гъащIэмрэ 
экономикэмкIэ - 42-57-59; щэнхабзэмкIэ -  42-75-36; 
хабзэхъумэ IуэхущIапIэ хэм ядэлэжьэнымкIэ - 
 42-60-53; хъыбарыщIэхэмкIэ - 42-22-88; узынша-
гъэмрэ щIыуэпсыр хъумэнымкIэ -  42-22-89; егъэ джэ-
ны гъэмрэ щIэныгъэмкIэ - 40-15-31; зэдзэ кIакIуэхэм 
- 42-21-88; корректорхэм - 42-60-27; ЭВМ-м и опе-
раторхэм - 42-22-84; компьютер IэнатIэм - 42-26-41; 
 сурэттехым - 42-75-78. 

Зы илъэсым газетыр 156-рэ къыдокI.

Теддзэ тхыгъэхэм къыщыхьа бжыгъэхэм, къыщаIэта 
Iуэхугъуэ хэм я пэжагъымкIэ ахэр зытхахэм нэсу жэуап яхь. 
Авторхэмрэ редакцэмрэ я Iуэху еплъыкIэр зэтехуэ зэпыту 
щыткъым.

Газетыр Iэ тезыдзахэм яхуэхьыныр и пщэ дэлъщ КъБР-м 
федеральнэ пощт зэпыщIэныгъэхэмкIэ и управленэм.

Тел.: 76-01-28, 76-01-10 

Езыгъэтхахэр

Редколлегием хэтхэр:

Газетыр 2016 гъэм дыгъэгъазэм и 19-м Печатым и 
 хуитыныгъэр хъумэнымкIэ Къэбэрдей-Балъкъэр щIы -
на лъэ IуэхущIапIэм ПИ №ТУ07-00117-м щIэту ятхащ.

«Издательство «Южный регион»ООО-м щытрадзащ.
357600, Ставрополь край, ЕсэнтIыгу къалэ, Никольскэ уэрам, 5-А

360030, Къэбэрдей-
Балъкъэр Республи-
кэ, Налшык къалэ, 
Лениным и уэрам, 5

КъыдэзыгъэкIхэмрэ 
редакцэмрэ я хэщIапIэр

«Адыгэ псалъэ» 
га           зетыр КъБР-м 
и Пар ламентымрэ 
Правительствэмрэ 
ирагъэтхащ (учре-
дителхэр).ЖьэкIэмыхъу Маринэ  (уна фэщI- 

редактор),  Ширдий Маринэ (унафэщI-
редактор), Къаншокъуэ Эллэ (жэуап 
зыхь секретарь), Къар дэн Маритэ, 
 Къумахуэ Аслъэн, Нэ щIэ пыджэ За-
мирэ, Чэрим Марианнэ, Щхьэ щэмыщI 
Изэ.

Редактор нэхъыщхьэ
ЖЫЛАСЭ Заурбэч

Мы къыдэкIыгъуэм елэжьахэщ: жэуап 
зыхь  сек ретарым и къуэдзэ ДыщэкI Соня, 
 ре дак тору Жыласэ Заурбэч, корректорхэу 
Инарокъуэ Азамат  (1, 2, 3-нэ нап.), Елмэс 
ФатIимэ (4, 5, 6-нэ нап.). КомпьютеркIэ газе-
тым и теп лъэр ящIащ Щомахуэ Марианнэ, 
Мэлба хъуэ Анжелэ,  сурэтхэм елэ жьар  Бицу  
Жаннэщ.

Бзэ дапщэ
зригъэщIэфыну цIыхум?

Зыгъэхьэзырар
НЭЩIЭПЫДЖЭ  Замирэщ

ЛIыфI зыдэс 
жылэ цIэрыIуэщ


